
Definisaun

Saida mak
KONSELLU KOORDENASAUN 
MUNISIPÁL?

Konsellu Koordenasaun Munisipál mak órgaun ne’ebé fo apoiu ba 
Prezidente Autoridade Munisipál iha koordenasaun atividades hirak 
hala’o hela hosi  órgaun no servisu administrasaun lokal nian no hala’o 
avaliasaun periódika ba atividade hirak hala’o hosi administrasaun lokal.

a. Definisaun
     (Art. 38, DL 84/2023)

Kompeténsia

Kompetensia
(Art. 39, DL 84/2023)

Kompete ba Konsellu 
Koordenasaun Munisipál atu:
•	 Hato’o hanoin kona ba kestaun hirak jerál, relasiona ho ho 

funsionamentu no atividades hirak ne’ebé hala’o hosi órgaun no servisu 
hirak iha administrasaun lokal, no defini estratéjia hirak ba aksaun 
ne’ebé presiza hadiak liu tan ho progresivu ba kualidade hosi bens no 
servisu públiku hirak hala’o iha munisípiu;

•	 Hato’o hanoin kona rekursu finanséirus sufisiente ka lae atu aloka ba 
órgaun no servisu hirak iha administrasaun lokal, hosi Orsamentu Jerál 
Estadu, ne’ebé destina ba hala’o kompetênsia hirak sira simu tuir lei;

•	 Aprova rekomendasaun no pareser sira kona ba kestaun hirak ne’ebé 
iha relasaun ho atu organiza, halo funsiona, jere rekursu umanu sira 
no relasaun hirak entre administrasaun lokal no administrasaun sentrál 
nune’e mos ho organizasaun komunitáriu sira;

•	 Aprova pareser hirak kona ba polítika públika sira no programa governu 
nian hirak ne’ebé administrasaun lokal tenke hala’o no atu formula 
rekomendasaun hirak ne’ebé presiza ba ninia koreksaun no atualizasaun;

Kompeténsia |



4

•	 Assegura troka esperiénsia sira entre dirigente administrasaun lokal 
nian sira, hodi bele assegura sira nia atuasaun ne’ebé koordenada, iha 
área munisípiu nian;

•	 Aprova proposta konaba planu dezenvolvimentu munisípiu, hafoin rona 
tiha Konsellu Konsultivu Munisipál, no submete proposta ne’e, liuhusi 
Prezidente Autoridade Munisipál, ba membru Governu responsável ba 
administrasaun estatal;

•	 Aprova proposta planu munisipál konaba emergénsia no proteksaun 
sivil, hafoin rona tiha Konsellu Konsultivu Munisipál, no submete 
proposta ne’e, liu husi Prezidente Autoridade Munisipál hodi bele 
hetan aprovasaun hosi membru Governu responzável ba área 
proteksaun sivil;

•	 Aprova proposta konaba parke eskolar nian iha munisípiu, hafoin rona 
tiha  Konsellu Konsultivu Munisipál, no submete proposta ne’e, liuhusi 
Prezidente Autoridade Munisipál Munisipál, hodi bele hetan aprovasaun 
hosi membru Governu  responsável ba edukasaun;

•	 Aprova proposta konaba rede munisipálv ba sentru no postu saúde 
sira, hafoin rona tiha Konsellu Konsultivu Munisipál, no submete 
proposta ne’e, liuhusi Prezidente Autoridade Munisipál, hodi bele hetan 
aprovasaun hosi membru Governu  responsável ba área saúde;

•	 Aprova proposta ba planu estrada nian iha munisípiu, hafoin rona 
tiha  Konsellu Konsultivu Munisipál, no submete proposta ne’e 
liuhusi Prezidente Autoridade Munisipál hodi bele hetan aprovasaun 
hosi membru Governu  responsável ba área obras públikas, 
transportes no komunikasaun;

•	 Aprova proposta hirak ba planu mobilidade no sinalétika, hafoin rona 
tiha  Konsellu Konsultivu Munisipál, no submete proposta ne’e, liu 

husi Prezidente Autoridade Munisipál hodi bele hetan aprovasaun 
hosi membru Governu  responsável ba área obras públikas, 
transportes no komunikasaun;

•	 Aprova proposta ba planu munisipá
•	 l konaba asaun ba kestaun hirak relasiona ho gêneru, hafoin rona 

tiha  Konsellu Konsultivu Munisipál, no submete proposta ne’e liuhusi 
Prezidente Autoridade Munisipál hodi bele hetan aprovasaun hosi 
membru Governu responsável ba área apoiu no promosaun socio-
ekonomika feto nian;

•	 Aprova proposta hirak konaba regulamentus munisipais ba horáriu 
atu hala’o atividades komersiais, venda ambulante no jestaun ba 
merkadu sira, hafoin rona tiha  Konsellu Konsultivu Munisipál, no 
submete proposta ne’e liuhusi Prezidente Autoridade Munisipál hodi 
bele hetan aprovasaun hosi membru Governu responzável ba área 
komérsiu no indústria;

•	 Aprova proposta konaba planu investimentu munisipál, hafoin rona tiha  
organizasaun komunitáriu sira no assembleia postu administrativu sira;

•	 Aprova proposta konaba planu evakuasaun edifísiu públiku no 
equipamento kolektivu hirak ne’ebé iha hela situasaun emerjénsia nian, 
liu hosi proposta Prezidente Autoridade Munisipál nian;

•	 Aprova planu munisipál konaba atu prevene no kombate hasoru 
korupsaun, liu hosi proposta Prezidente Autoridade Munisipál nian;

•	 Aprova planu munisipál kona ba prevene no kombate hasoru ema 
sunu-rai, liu hosi proposta Prezidente Autoridade Munisipál nian;

•	 Aprova proposta konaba projetu hirak atu hetan subsidiu, liu husi 
Programa Nasional Dezenvolvimentu Suco (PNDS), iha área 
munisípiu nian;



•	 Hato’o pareser kona ba proposta ba planu asaun anuál, hosi orsamentu 
anuál, konaba planu aprovizionamentu munisipál no planu formasaun 
anuál rekursu umanu sira hosi sira nia autoridade munisipál;

•	 Aprova relatoriu anuál kona ba evolusaun iha ezekusaun fízika no 
finanséira hosi planu dezenvolvimentu munisipál, hafoin rona tiha 
Konsellu Konsultivu Munisipál, no submete proposta ne’e, liu husi 
Prezidente Autoridade Munisipál hodi bele hetan aprovasaun hosi 
membru Governu responzável ba área administrasaun estatal;

•	 Aprova relatoriu anuál kona ba evolusaun husi ezekusaun fízika no 
finanséira hosi planu munisipál konaba emergénsia no protesaun 
sivil, hafoin rona tiha Konsellu Konsultivu Munisipál, no submete 
proposta ne’e, liuhusi Prezidente Autoridade Munisipál hodi bele hetan 
aprovasaun hosi membru Governu  responsável ba área protesaun sivil;

•	 Aprova relatoriu anuál kona ba evolusaun husi ezekusaun fízika no 
finanséira hosi parque eskolar munisipál, hafoin rona tiha Konsellu 
Konsultivu Munisipál, no submete relatóriu ne’e liu husi Prezidente 
Autoridade Munisipál hodi bele hetan aprovasaun hosi membru 
Governu  responsável ba área edukasaun;

•	 Aprova relatoriu anuál kona ba evolusaun husi ezekusaun físika no 
finanzéira hosi rede munisípiu ba sentru no postu saúde sira, hafoin 
rona tiha Konsellu Konsultivu Munisipál, no submete relatoriu ne’e 
liuhusi Prezidente Autoridade Munisipál hodi bele hetan aprovasaun 
hosi membru Governu  responsável ba área saúde;

•	 Aprova relatoriu anuál kona ba evolusaun husi ezekusaun fízika no 
finanséira hosi planu loke estrada iha munisípiu, hafoin rona tiha 
Konsellu Konsultivu Munisipál, no submete relatoriu ne’e, liu husi 
Prezidente Autoridade Munisipál hodi bele hetan aprovasaun hosi 

membru Governu responsável ba área obras públikas, transportes no 
komunikasaun;

•	 Aprova relatoriu anuál kona ba evolusaun husi ezekusaun fízika 
no finanséira hosi planu mobilidade no sinalétika, hafoin rona tiha 
Konsellu Konsultivu Munisipálv, no submete relatoriu ne’e, liuhusi 
Prezidente Autoridade Munisipál hodi bele hetan aprovasaun hosi 
membru Governu responzável ba área obras públikas, transportes no 
komunikasaun;

•	 Aprova relatoriu anuál kona ba evolusaun husi ezekusaun fízika no 
finanséira hosi planu asaun munisipál kona ba kestaun gêneru, hafoin 
rona tiha Konsellu Konsultivu Munisipál, no submete relatoriu ne’e, 
liuhusi Prezidente Autoridade Munisipál hodi bele hetan aprovasaun 
hosi membru Governu responsável ba área apoiu no promosaun socio-
ekonomika ba feto;

•	 Aprova relatoriu hirak kona ba evolusaun husi ezekusaun fízika no 
finanséira hosi planu investimentu munisipál no projetu hirak ne’ebé 
finansia hosi Programa Nasional Dezenvolvimentu Suco, hafoin rona 
tiha asembleia postu administrativu sira, no submete relatoriu ne’e, liu 
husi Prezidente Autoridade Munisipál ba membru Governu responzável 
ba administrasaun estatal;

•	 Hato’o parecer kona ba relatoriu anuál ne’ebé relasiona ho evolusaun 
ezekusaun fízika no finanséira hosi planu asaun anuál, hosi anuál 
konaba orsamentu, hosi planu anuál konaba aprovizionamentu no 
planu anuál konaba formasaun rekursu umanus;

•	 Hala’o servisu hirak seluk ne’ebé determina husi superior no la sai knar 
ba órgaun ka servisu seluk nian iha administrasaun lokal Estadu nian.

a.	 Prezidente Autoridade Munisipál, ne’ebé preside sorumutu sira;
b.	 Sekretáriu Munisipál sira;
c.	 Diretor Servisu Munisipál sira;
d.	 Dirigente maximu hosi delegasaun territorial hirak ne’ebé harí sira 

nia Sede iha munisípiu;
e.	 Administrador Postu Administrativu sira;
f.	 Xefe Suku Ida, ne’ebé eleitu husi kada Asembleia Postu 

Administrativu.

Kompozisaun

| Kompozisaun

Kompozisaun
(Art. 40, N.1 no 2, DL 84/2023) 

Kompozisaun Konsellu Koordenasaun Munisipál

Konsellu Koordenasaun Munisipál kompostu hosi:

Prezidente Autoridade Munisipál konvida, atu partisipasa iha sorumutu 
Konsellu Koordenasaun Munisipál nian, maibé sira laiha direitu atu vota, 
individu hirak seluk ne’ebé sira nia kontribuisaun konsidera relevante ba 
servisu hosi órgaun ida ne’e nian, hare hosi saida maka atu koalia iha 
sorumutu ne’e.

Funsionamentu

1.	 Konsellu Koordenasaun Munisipál hala’o sorumutu ordináriu fulan 
ida dala ida, no extraordináriu bainhira Prezidente Autoridade 
Munisipál konsidera hanesan nesesáriu ka, tanba mos um-tersu hosi 
membru sira maka husu. 

2.	 Sorumutu Konsellu Koordenasaun Munisipál konvoka no prezide 
husi Prezidente Autoridade Munisipál. 

3.	 Konsellu Koordenasaun Munisipál hatetu kona ba atu harí komisaun 
hirak espesializadu ka grupu traballu hirak ba analiza kestaun ka 
materia hirak espesífiku. 

4.	 Bele aplika ba Konsellu Koordenasaun Munisipál, regra hirak preve 
ona iha artigu 22o no 31o hosi Decreto-Lei n.o 30/2020, loron 29 
fulan Julho.

Funsionamentu 
(Art. 41, DL 84/2023)

Funsionamentu |



Organizasaun

Prezidente no Sekretáriu

Organizasaun

Bele aplika ba Konsellu Koordenasaun Munisipál, regra hirak preve ona 
iha artigu 22o to’o 31o hosi Decreto-Lei n. 30/2020, loron 29 fulan Julho 
hanesaun tuir mai:

(Art. 40, N.1 no 2, DL 84/2023) 

1.	 Kada órgaun administrativu kolejiál hetan Prezidente ida no Sekretáriu 
ida, ne’ebé membru hirak kompoin orgaun administrativu kolejial maka 
hili sira, maibé oinseluk bainhira lei preve oinseluk. 

2.	 Kompete ba Prezidente órgaun kolejiál, tama tan ho funsaun seluk 
ne’ebé nia simu atu:  

a) Konvoka sorumutu órgaun kolejiál ne’ebé nia preside; 
b) Defini ordem traballu ba sorumutu ne’e; 
c) Loke no taka sorumutu sira; 
d) Dirige servisu sira; 
e) Assegura atu kumpri lei no deliberasaun ho regularidade.

3.	 Prezidente bele deit suspende ka taka antesipadamente sorumutu 
bainhira sirkunstansia hirak esepsional ejioji atu hala’o ida ne’e, liuhusi 
desizaun ida ne’ebé bele justifika no hakerek iha akta sorumutu nian, 
ne’ebé bele revoga hanesan rekursu ne’ebé hato’o kedas ba órgaun 
nia plenáriu no hetan votasaun favorável no tuir ninia dalan, liuhusi 
maioria dois-tersus hosimembru hirak ho direitu ba vota. 

4.	 Prezidente ka ema ne’ebé troka nia bele reaje tuir dalan judisiáriu 
hasoru deliberasaun hirak hosi órgaun ne’ebé nia maka prezide 
bainhira nia konsidera katak deliberasaun hirak ne’e la tuir lei, nune’e 
mos atu buka hetan providénsia hirak kautelar no adekuada. 

5.	 Sai nu’udar suplente prezidente no Sekretáriu órgaun kolejiál , maka 
vogal antigu liu hosim prezidente nian no resente liu vogal hosi 
Sekretariu nian no bainhira sira ne’e hetan empate maka hili vogal 
ida ho otas boot no klosan liu, maibé oinseluk bainhira lei ka estatutu 
hakerek oinseluk. 

6.	 Kompete ba órganu atu desidi konaba verifikasaun ba presupostu 
hirak relasiona ho intervensaun hosi naran suplente ida.

Sorumuitu Ordináriu
(Art. 23, DL 30/2020)

1.	 Bainhira lei, estatutu ka rejimentu ka órgaun nia deliberasaun la 
determina, maka, Prezidente bele fiksa loron no oras atu hala’o 
sorumutu ordináriu. 

2.	 Kualker mudansa ba loron no oras ne’ebé hakerek ona iha lei, estatutu 
ka regimentu konaba atu hala’o sorumutu sira tenki komunika, minimu 
horas 48 antes, ba órgaun nia membru hotu-hotu, hodi nune’e bele 
garante katak sira hatene ona ho seguru no oportuno.

Sorumuitu Extraordináriu
(Art. 24, DL 30/2020)

1.	 Atu hala’o sorumutu extraordináriu sei Prezidente maka konvoka, 
maibé oinseluk bainhira iha regra especial ne’ebé preve iha lei, 
estatutu ka regimento. 

2.	 Prezidente iha obrigasaun atu konvoka sorumutu bainhira pelumenus 
untersu hosi vogal sira husu pureskritu, hodi hatudu assunto ne’ebé 
sira hakarak atu koalia, hanesan hakerek tuir mai:
a.	Konvokatoria ba sorumutu tenke fo-sai ona loron 15 hafoin 

simu pedidu, maibé ho minimu horas 48 antes, molok atu hala’o 
sorumutu;

b.	Iha konvokatoria ne’e tenke hakerek ho espesífiku, asuntu hirak atu 
koalia iha sorumutu; 

c.	Karik Prezidente la halo konvokatoria ne’ebé maka rekér ona, 
maka rekerente sira bele halo rasik konvokatória, hodi temi iha 
konvokatoria ne’e circunstância saida, hodi fo-sai konvokatoria ne’e, 
horas 48 antes, ba membru kolejiál sira.

Organizasaun |



Órdem Servisu
(Art. 25, DL 30/2020)

1.	 Órdem servisu ba kada sorumutu, sei estabelese hjosi Prezidente 
no, karik iha regra especial oinseluk, maka tenki inklui mos asuntu 
hirak ne’ebé, kualker vogal ida hato’o tiha ona ba finalidade ida ne’e, 
naran katak ida ne’e kompeténsia órgaun nian no pedidu ne’e hato’o 
pureskritu ho antesedénsia minima loron lima, loron-servisu-nian, 
molok hala’o sorumutu. 

2.	 Bele halo deit deliberasaun maka ba objektu ne’ebé tama ona iha 
ordem servisu sorumutu nian. 

3.	 La tama iha regra hosi númeru ida uluk nian maka kazu hirak ne’ebé, 
iha sorumutu ordináriu ida, pelumenus dois-tersus hosi membru 
órgaun nian sira reconhece urgência atu halo kedas deliberasaun ba 
assunto ne’ebé la inklui iha órdem servisu. 

4.	 Ilegalidade ne’ebé mosu tanba la kumpri regra hirak relaciona ho 
konvokatória  sorumutu orgaun kolegial sira nian, bele hadiak fali, 
bainhira membru hotu-hotu hosi órgaun ne’e, tuir hotu iha sorumutu, 
no la iha membru ida maka la hatan fali atu hala’o.

Kórum sorumutu nian

Kórum ba halo Deliberasaun

(Art. 26, DL 30/2020) 

(Art. 27, DL 30/2020) 

1.	 Órgaun kolejiál sira bele deit hala’o sorumutu bainhira sira atu ba tuir 
sorumutu ne’e hamutuk pelumenus um-tersu hosi total membru ne’ebé 
hakerek ioha lei. 

2.	 La tama iha regra ne’ebé hakerek iha numeru ida uluk órgaun 
kolegial hirak kompostu hosi membru na’in tolu to’o lima deit, basa 
ida ne’e ema na’in rua deit atu forma Korum ne’ebé precisa ba hala’o 
sorumutu.

1.	 Tuir regra, katak órgaun kolejiál bele deit delibera, bainhira hetan 
maioria hosi numeru legal ninia membru hirak ho direitu atu vota. 

2.	 Bainhira iha primeira konvokatoria la hetan korum ida tuir preve ona 
iha numeru ida uluk, maka, iha mínimu horas 24 nia laran, tenke 
konvoka fali sorumutu foun.

3.	 Karik laiha dalan seluk ona, maka  órgaun kolejiál hirak tuir iha 
sorumutu segunda konvokatória nian, bele halo deliberasaun, naran 
katak ninia membru hirak ho direitu ba votu bele kompleta um-tersu. 

4.	 Iha órgaun kolejiál hirak ne’ebé ninia membru sira kompostu hosi ema 
na’in tolu to’o lima, maka ema na’in tolu bele ona forma korum ne’ebé 
precisa atu halo deliberasaun, bele mos iha segunda konvokatoria.

Sorumutu hirak públiku
(Art. 28, DL 30/2020) 

1.	 Sorumutu órgaun administrativu kolejiál sira la’os públiku, maibé 
oinseluk bainhira lei haruka. 

2.	 Bainhira sorumutu sira tenke sai públiku, maka tenke fo-sai ba públiku 
konaba loron, oras no fatin hirak atu uza ba sorumutu ne’e  atu nune’e 
ema interesadu sira bele hatene ho antecedência horas 48 molok 
loron sorumutu nian. 

3.	 Bainhira lei maka determina ka órgaun maka halo ona deliberasaun 
ba ida ne’e, maka ema hirak ba assiste sorumutu públike ne’e, bele 
intervein hodi komunika, husu informasaun ka hato’o sira nia hanoin 
konaba assunto hirak relevante iha kompeténsia orgaun ne’e nian.

Oinsa atu Vota
(Art. 29, DL 30/2020) 

1.	 Deliberasaun bele hala’o, hafoin hala’o tiha diskusaun ba proposta 
hirak ba dikuti nian, bainhira naran membru órgaun kolegial ida hatudu 
ninia interesse ba ida ne’e no, karik lei haruka oinseluk, vogal sira 
maka tenke vota uluk no, ikusmai, maka prezidente. 

2.	 Deliberasaun hirak ne’ebé envolve juiz valor ida ba komportamentu 
ka kualidade ema nian, maka deliberasaun ne’e sei hala’o liu hosi 
votasaun sekretu, no prezidente maka determina oinsa hala’o 
votasaun, karik sei duvida konaba objektu deliberasaun nian. 

3.	 Bainhira exige fundamentasaun, maka prezidente órgaun kolegial 
maka sei hatur fundamentasaun konaba deliberasaun hirak hala’o tiha 
ona liu hosi votasaun sekretu hodi temi mos diskusaun ne’ebé hala’o 
uluk tiha ona. 

4.	 La bele tuir diskusaun no hato’o sira nia votu, membru órgaun nian 
hirak ne’ebé hetan ka hanoin katak sira hetan impedimentu. 

5.	 Bainhira lei la haruka, maka bandu ba membru hirak hosi órgaun 
konsultivo no órgaun deliberatrivu hirak hala’o hela sira nia funsaun 
konsultiva atu abstain.

Maioria exigível iha deliberasaun sira
(Art. 30, DL 30/2020)

1.	 Deliberasoens sei foti liu hosi maioria absoluta votu nian, hosi membru 
hirak tuir sorumutu, maibé oinseluk ba kazu hirak ne’ebé liu hosi lei ka 
estatatutu,  ejiji maioria qualificada ka naton deit ho maioria relativa. 

2.	 Bainhira ejiji maioria absoluta maib’e la hetan maioria ida ne’e, no 
la iha empate, maka sei hala’o kedas votasaun no, karik situasaun 
hanesan ne’e nafatin mantein , maka bele adia deliberasaun ba fali 
sorumutu tuir mai no iha neba naton deit ho maiorioa relativa. 

3.	 Karik hetan empate iha votasaun, maka prezidente sei kaer votu 
qualidade ka, karik lae maka bele mosu dezempate, maibe oinseluk 
bainhira votasaun hala’o sekretu. 

4.	 Bainhira mosu empate iha votação sekreta, maka tenki hala’o 
kedas votasaun foun no, karik nafatin mosu empate maka adia tiha 
deliberasaun ba sorumutu tuir mai. 

5.	 Karik iha votasaun da-uluk hosi sorumutu tuir mai maka nafatin mosu 
empate, maka sei hala’o votasaun nominal, ne’ebé konsidera maioria 
relativa hanesan naton ona.

Akta sorumutu nian
(Art. 31, DL 30/2020) 

1.	 Minuta ba kada reuniaun tenki hakerek, ne’ebé hakerek resumu ba 
hotu-hotu ne’ebé okorre no hanesan relevánte ba koñesimentu no 
avaliasaun husi legalidade delibera ne’ebé hakerek, designadamente 
ba data no fatin reuniaun, órdem servisu, membru ne’ebé iha, asuntu 
ne’ebé hakerek, delibera tomada, forma no hato’o votasaun no 
Prezidente hakerek delibera. 

2.	 Sekretariu sei hakerek Akta sira no submete hodi bele hetan 
aprovasaun hosi membro sira bainhira remata ona sorumutu ka 
bainhira hahú sorumutu tuir mai, hodi hetan assinatura hafoin aprova 
hosi prezidente no sekretáriui. 

3.	 Sei la participa iha aprovasaun ba Akta sira, membru hirak ne’ebé la 
tuir sorumutu ne’ebé hala’o ba ida ne’e. 

4.	 Karik hetan deliberasaun hosi órgaun, maka sei aprova akta iha kedas 
sorumutu ne’ebé hala’o ba ida ne’e, iha minuta sintétika, no tenke 
transkritu ho konkretu tebes no submete fali ba aprovasaun. 

Organizasaun |



5.	 Akta hirak ne’e hamutuk sei hetan konfirmasaun no hatudu pájina hodi 
bele facilita bainhira atu hatama tan Akta hirak foun no impede netik 
atu Akta hirak ne’e haksoit ba fatin seluk. 

6.	 Deliberasaun ba órgaun kolejiál bele deit sai efikaz hafoi aprova 
ona ninia Akta sira ka hafoin assina minuta siora no efikásia hosi 
deliberasaun hirak temi iha minuta nia laran sei remata bainhira Akta 
hosi sorumutu ida ne’e la produz hikas fali. 

7.	 Membru órgaun kolejiál sira bele hakerek iha Akta nia laran, sira nia 
votu hanesan vencido, hodi fo-sai razaun iha justifika sira nia voto, 
hodi nune’e sira livre hosi responsabilidade hirak mosu bainhira hola 
decisão sira.

